
	1. ՀՀ ֆինանսների նախարարություն
	05.12.2024

	
	N 01/8-3/25958-2024


	ՀՀ ֆինանսների նախարարությունը քննարկել է Ձեր՝ 25.11․2024թ․ N 01//47519-2024 գրությամբ ներկայացված «Հարկադիր կատարումն ապահովող ծառայության պարգևատրման հավելյալ ֆոնդի ձևավորման պայմանները, հաշվարկման և հատկացվող գումարի առավելագույն չափի որոշման կարգը սահմանելու մասին» ՀՀ կառավարության որոշման նախագիծը (այսուհետ՝ Նախագիծ), որով առաջարկվում է սահմանել յուրաքանչյուր հաջորդ տարվա ՀՀ պետական բյուջեով հարկադիր կատարման ծառայության համար նախատեսվող պարգևատրման հավելյալ ֆոնդի ձևավորման պայմանները, հաշվարկման և հատկացվող գումարի առավելագույն չափի որոշման կարգը, և հայտնում է, որ առաջարկություններ չունի:
Միաժամանակ հայտնում ենք, որ Նախագծի ընդունման հետ կապված համապատասխան միջոցները նախատեսված են ՀՀ 2025 թվականի պետական բյուջեով:
	Ընդունվել է ի գիտություն:

	2. ՀՀ վարչապետի աշխատակազմի պետաիրավական վարչություն
	23.12.2024

	
	N 02/10.19/44098-2024

	Նախագծով առաջարկվում է Կառավարության որոշմամբ կարգավորել Հայաստանի Հանրապետության պետական բյուջեով հարկադիր կատարման ծառայության համար նախատեսվող պարգևատրման հավելյալ ֆոնդի ձևավորման պայմանների, ֆոնդի հաշվարկման և առավելագույն չափի որոշման հետ կապված հարաբերությունները: Մինչդեռ, պարզ  չէ, նախագծով առաջարկվող մոդելի հիմքում ինչ տրամաբանություն է դրված, որ ցուցանիշն է կարևորված և դրված բանաձևի հիմքում (ծանրաբեռնվածությունը, որակը, թե այլ): Հիմնավորման բացակայության դեպքում առաջարկվող մոդելի արդյունավետության գնահատական չի կարող տրվել:

